
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২৫)



ব্যক্তিরা তোমরা এ স্থানে আসিয়া কি করিবে বল? আপন ভার্য্যা ও সন্তানের জন্য জর্জ্জ তোমাদিগের সহিত যুদ্ধ করিবে তচ্ছ্রবণে তাহারা অধিক লোক আনয়ন হেতু যাত্রা করিলে হারিকে বালিকার বেশ করাইয়া ইলাইজা বালকের বেশ ধারণ করিলেন। তৎপরে সকলে একত্রিত হইয়া অতি বেগে গমন করিতে লাগিলেন কতক দুর গমন করিয়া একজন দয়াবান বন্ধুর ভবনে সেই দিবস অবস্থিতি করিয়া পরদিন বাষ্পীয় যানারোহণ পুরঃসর কেনেডায় পঁহুছিলেন। তথায় নিরাপদে আগমন করিয়াছেন, বলিয়া জগদীশরকে বিস্তর ধন্যবাদ প্রদান করিলেন। এবং সকলেই আহ্লাদ সাগরে নিমগ্ন হইলেন। জর্জ্জ তাহাদিগের সমীপে অধ্যাসীন হইয়া জগদীশ্বরের প্রার্থনা করিতে লাগিলেন। হে সর্ব্বকরুণাকর পরমেশ্বর! ভবদীয় অনুকম্পায় আমরা কেনেডা ভূমিতে পঁহুছিয়াছি। এ স্থানে আমরা সম্পূর্ণ স্বাধীনত্ব লাভ করিয়াছি, দুষ্ট বণিকেরা আসিয়া আমাদিগকে আর ধৃত করিতে পারিবে না, যদিও এ স্থান আমাদিগের স্বদেশ নহে, তথাচ এখানে বাস করাতে স্বাধীন বলিয়া পরিগণিত হইলাম। এবং এত দিনের পর দাসত্বশৃংখল হইতে মুক্তি লাভ করিলাম।

